ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ

«ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՄԱՐՄՆԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հոդված 1. «Հանրային ծառայությունները կարգավորող մարմնի մասին» Հայաստանի Հանրապետության 2003 թվականի դեկտեմբերի 25-ի ՀՕ-18-Ն օրենքի 16-րդ հոդվածը լրացնել հետևյալ բովանադակությամբ 2.1-րդ մասով. 
«2.1. Հանձնաժողովի վարչարարության հետևանքով պատճառված վնասը փոխհատուցվում է հանձնաժողովի նյութական խրախուսման և զարգացման ֆոնդի միջոցների հաշվին:

Հանձնաժողովի նյութական խրախուսման և զարգացման ֆոնդի միջոցների անբավարարության դեպքում հանձնաժողովի վարչարարության հետևանքով պատճառված վնասի փոխհատուցումը կատարվում է Հայաստանի Հանրապետության կառավարության պահուստային ֆոնդի միջոցների հաշվին: Այդ նպատակով տրամադրված միջոցները վերականգնվում են հանձնաժողովի նյութական խրախուսման և զարգացման ֆոնդի  միջոցների հաշվին»:
Հոդված 2. Սույն օրենքն ուժի մեջ մտնելու պահին հանձնաժողովի վարչարարության հետևանքով պատճառված վնասը հատուցելու մասին այն բոլոր ակտերը, որոնք օրինական ուժի մեջ են մտել 2014 թվականի հունիսի 1-ից հետո, ենթակա են կատարման հանձնաժողովի նյութական խրախուսման և զարգացման ֆոնդի հաշվին: 

Հոդված 3. Սույն օրենքն ուժի մեջ է մտնում պաշտոնական հրապարակմանը հաջորդող օրվանից:

